
Իրավական ակտի ընդունման անհրաժեշտությունը, ընթացիկ իրավիճակը և խնդիրները.
«Մաքսային կարգավորման մասին» օրենքի 156-րդ հոդվածի 7-րդ մասի համաձայն՝ Եվրասիական տնտեսական միության մաքսային օրենսգրքի 221-րդ հոդվածի 4-րդ կետին համապատասխան՝ ժամանակավոր ներմուծման ժամկետի երկարաձգման մասին դիմումի ձևը և դիմումի քննարկման արդյունքների մասին մաքսային մարմնի որոշման ձևը սահմանում է Կառավարությունը։ Նույն օրենքի 159-րդ հոդվածի 1-ին մասի համաձայն՝ ժամանակավոր արտահանման ժամկետի երկարաձգման մասին դիմումի ձևը և դիմումի քննարկման արդյունքների մասին մաքսային մարմնի որոշման ձևը սահմանում է Կառավարությունը:
Միաժամանակ, Եվրասիական տնտեսական հանձնաժողովի կոլեգիայի 2013 թվականի դեկտեմբերի 10-ի N289 որոշմամբ սահմանված են ապրանքների մասին հայտարարագրում ապրանքների բացթողումից հետո իրականացվող փոփոխությունները։ Մասնավորապես, նշված որոշմամբ հաստատված կարգի 12-րդ կետի համաձայն՝ ապրանքների բացթողումից հետո հայտարարագրում իրականացվող փոփոխությունների համար այն դեպքում, երբ նախատեսվում է մաքսային ընթացակարգի գործողության ժամկետի երկարաձգում, ներկայացվում է նույն որոշմամբ սահմանված՝ ապրանքների հայտարարագրի ճշգրտման ձևը և հիմնավորող փաստաթղթերը, իսկ համապատասխան պայմանների ապահովվածության դեպքում մաքսային մարմինը թույլատրում է մաքսային ընթացակարգի գործողության ժամկետի երկարաձգումը՝ ապրանքների հայտարարագրի ճշգրտման ձևը գրանցելու միջոցով։
Կարգավորման առարկան, ակնկալվող արդյունքը.
Նախագծով նախատեսվում է սահմանել որպես «Ժամանակավոր ներմուծում» և «Ժամանակավոր արտահանում» մաքսային ընթացակարգերով ձևակերպված ապրանքների ժամանակավոր ներմուծման կամ ժամանակավոր արտահանման ժամկետների երկարաձգման համար հայտարարատուի կողմից մաքսային մարմիններ ներկայացվող դիմում՝ հիմք ընդունվող դրույթները, ինչպես նաև մաքսային մարմինների կողմից այդպիսի դիմումի քննարկման արդյունքներով ապրանքների ժամանակավոր ներմուծման կամ ժամանակավոր արտահանման ժամկետների երկարաձգման կամ ժամկետների երկարաձգումը մերժելու վերաբերյալ մաքսային մարմնի կողմից կայացվող որոշման դրույթները։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է Հայաստանի Հանրապետության պետական եկամուտների կոմիտեի կողմից:
Լրացուցիչ ֆինանսական միջոցների անհրաժեշտության վերաբերյալ.
Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:

